
KOUMAN POU FE APEL KONT DESIZYON SEKIRITE SOSYAL

Nou mete anplas pwosedi pou fe apél pou moun ki vle fé apel. Men nivo apél yo:
W rekonsiderasyon;
W Odisyon Jij Lalwa Administratif;
W Revizyon Konsey Apel;
W Tribinal Federal.
Nou rele desizyon nou pran pou ou ka fe apél desizyon inisyal. Desizyon sa yo gen ladan, men pa sélman:
W siw elijib oswa si w pa elijib pou resevwa benefis SSI;
W kantite lajan benefis SSI ou; ak
W |é wresevwa twop lajan ak kantite lajan ou resevwa anplis la epi si w dwe ranbouse li.
Ou dwe fé demann yon apél alekri nan 60 jou ki vini apre dat ou resevwa avi ou. Avi a ap di w fason pou fé
apel la. Si w fé yon apél nan 10 jou, benefis SSI ou ka kontinye nan menm kantite lajan an jous nou pran yon
desizyon sou apél ou. Avi ou ap fé w konnen si w elijib pou kontinye resevwa benefis yo.

Kontakte nou, epi nou ka ede w avék apél ou.

E Ou ka chwazi yon reprezantan pou aji pou ou nan pwosesis apel ou. Pou enfomasyon sou fason
;/ pou chwazi yon reprezantan, gade piblikasyon HOW SOMEONE CAN HELP YOU WITH YOUR SSI.

DESIZYON INISYAL
Apré w fin ranpli yon fom aplikasyon pou benefis SSI, n ap voye ba ou yon desizyon alekri pa lapos. Sa a se

premye desizyon inisyal ou Chak fwa nou pran yon desizyon sou elijiblite ou oswa sou kantite lajan benefis ou
apre sa, se yon desizyon inisyal tou.

ETAP NAN PWOSESIS APEL LA

1. REKONSIDERASYON
Si w pa dako aveék desizyon inisyal la, ou ka fé demann rekonsiderasyon depi w ekri nou oswa depi w ranpli yon:
Fom SSA-561 =| (Request for Reconsideration, Demann pou fé Rekonsiderasyon); oswa

Fom SSA-789 || (Disability Cessation Appeal, Apél kont Sispansyon Enfimite).

Ou menm oswa reprezantan ou dwe fé demann alekri pou rekonsiderasyon nan 60 jou ki vini apre dat ou
resevwa avi alekri pou desizyon inisyal la. Si w f&é demann pou rekonsiderasyon nan 10 jou, nenpot peman n ap
fé nan moman ap toujou kontinye jous & nou pran desizyon nou, sof si revni ak resous ou pa depase limit nou yo.

N ap voye ba ou yon avi sou desizyon nou pran pou rekonsiderasyon an.

Si w fe apel kont yon sispansyon enfimite epi ou vle kontinye resevwa benefis yo jous I& nou pran yon desizyon,
ou dwe fé yon demann alekri pou kontinye resevwa benefis ou nan 10 jou ki vini apre dat ou resevwa avi alekri


http://www.ssa.gov/ssi/text-overpay-ussi.htm
http://www.socialsecurity.gov/ssi/text-help-ussi.htm
http://www.ssa.gov/online/ssa-561.pdf
http://www.adobe.com/products/acrobat/readstep2_allversions.html
http://www.ssa.gov/online/ssa-789.pdf
http://www.adobe.com/products/acrobat/readstep2_allversions.html
http://www.ssa.gov/multilanguage/Haitcreo/spots/SSI-INC-HC.pdf
http://www.ssa.gov/multilanguage/Haitcreo/spots/SSI-RES-HC.pdf

a. Ou elijib pou yon odisyon fasafas avek yon ofisye odisyon enfimite.

Nan séten Eta, nou itilize yon pwosesis apél revize ki ka ranplase etap rekonsiderasyon an. Si w ap viv nan youn
nan Eta sa yo, avi desizyon nou ap ba ou enstwiksyon spesifik sou fason pou fé apél la.

2. ODISYON

Si w pa dako avek desizyon nou pran pou rekonsiderasyon an, ou menm oswa reprezantan ou ka fé yon
demann pou yon odisyon devan yon Jij Lalwa Administratif. Pou fe sa, ou dwe ekri nou oswa ou dwe ranpli yon
Fom HA-501 (Request for Hearing, Demann pou gen Odisyon). N ap ede w ranpli fom sa a.

Ou menm oswa reprezantan ou dwe fé demann pou yon odisyon nan 60 jou apre w fin resevwa avi desizyon
sou rekonsiderasyon an. Ou menm oswa reprezantan ou ka revize dosye ou anvan odisyon an pou w ka soumet
nouvo prev. Ou ka kontinye resevwa benefis SSI ou si w fé apel kont yon desizyon ki endike enfimite ou sispann.
Ou dwe fé demann alekri pou benefis ou yo ka kontinye.

Si w pa vle prezante nan yon odisyon devan yon jij, ou menm oswa reprezantan ou ka mande jij la pou li pran
yon desizyon selon preév ki nan dosye ou.

Si w vle pou gen yon odisyon devan yon jij, li tré enpdtan pou ou menm oswa reprezantan ou prezante an
péson nan odisyon ki gen pou fét la. Si pou nenpot rezon ou pa ka prezante, kontakte jij la imedyatman anvan
odisyon an epi eksplike pou kisa. Si w pa asiste odisyon ki gen pou fét la, ou ka pedi dwa ak benefis apél ou.

Nou ka peye fré pou deplasman ou si distans pou soti lakay ou pou ale nan odisyon an plis pase 75 mil nan yon
vwayaj. Si w bezwen lajan pou fré deplasman an, fé jij la konnen sa imedyatman anvan odisyon an.

Nan yon ka enfimite, jij la ka vle tou pou w fé plis egzamen oswa tés medikal. Ou ka mande |6t egzamen oswa
tés medikal si w panse ou bezwen plis enfomasyon medikal. Jij la ap deside si pou li akode demann ou.

Jij la ka mande 16t temwen, tankou dokté, pou vini nan odisyon an. Ou ka mande jij la pou li ddone temwen yo
pou yo vini nan odisyon an.

Nan odisyon an, jij la ap eksplike dosye ou epi li ka poze ou menm oswa nenpot nan temwen ou yo kesyon. Ou
kapab poze nenpot temwen kesyon tou epi ou kapab prezante nouvo prev.

Odisyon an fét an prive, men nou ka anrejistre li. Ou ka mande yon kopi kaset an oswa CD a.
Jij la ap voye bay ou menm ak reprezantan ou yon kopi desizyon ki pran nan odisyon an.
3. KONSEY APEL
Si w pa dako avek desizyon jij la, ou menm oswa reprezantan ou ka fé demann yon apél depi w ekri nou pou
fe demann pou Konséy Apél la fe yon revizyon oswa depi w ranpli yon Eom HA-520 (Request for Review of

Hearing Decision/Order, Demann pou Revizyon Desizyon/Lod nan Odisyon). N ap ede w ranpli fom sa a.

Ou menm oswa reprezantan ou ka fé demann pou Konsey Apél la fé yon revizyon nan 60 jou apre w fin
resevwa desizyon ki pran nan odisyon an.

Ou menm oswa reprezantan ou ka soumet nouvo prev.
Konsey Apél la ap analize dosye ou avék atansyon epi | ap akode, refize, oswa anile demann ou fé pou revizyon
an. Si Konsey Apeél la akode demann ou fe pou revizyon an, | ap swa pran desizyon sou dosye ou oswa retounen

dosye a bay jij la pou lot aksyon, ki ka gen ladan yon ot odisyon ak yon nouvo desizyon.

Konsey Apél la ap voye bay ou menm oswa bay reprezantan ou yon kopi desizyon li, k ap eksplike aksyon ki
pran sou demann ou.


http://www.ssa.gov/online/ha-501.html
http://www.ssa.gov/online/ha-520.html

4. TRIBINAL FEDERAL

Si w pa dako avek aksyon Konsey Apél la, ou ka angaje yon pwose sivil nan Tribinal Federal ki nan zon ou. Nou
pa ka ede w ranpli yon pwose sivil. Ou ka vle kontakte yon avoka oswa yon gwoup éd legal pou ede ou.

Ou dwe ranpli yon pwose sivil nan tribinal federal la nan 60 jou apre w fini resevwa aksyon Konsey Apel la.

Tribinal Federal la ap revize prev la ak premye desizyon ki te pran yo, men li p ap fé okenn Iot odisyon.

ENFOMASYON SA YO JENERAL. POU PLIS ENFOMASYON, RELE 1-800-772-1213 (TTY 1-800-325-0778),
ALE NAN WEBSAYT NOU (www.socialsecurity.gov) SOU ENTENET, OSWA KONTAKTE BIWO
SEKIRITE SOSYAL KI NAN ZON OU.


www.socialsecurity.gov

